
I. Til utanríkisráðherra um eignarráð á flugstöðvarbyggingunni á Keflavíkurflug-

velli.
Frá Ólafi G. Einarssyni.

Hver er eigandi flugstöðvarbyggingarinnar á Keflavíkurflugvelli:
a) Þess hluta byggingarinnar, sem afhending varnarliðs Islands til íslensku

ríkisstjórnarinnar náði til, með samkomulagi aðila 29. maí 1964;
b) annarra hluta byggingarinnar með síðari Uma endurbótum og viðaukum?

II. Til félagsmálaráðherra um atvinnumál aldraðra.

Frá Svövu Jakobsdóttur.

Hvað líður framkvæmd á ályktun Alþingis frá 14. maí 1975 um atvinnumál
aldraðra?

lH. Til menntamálaráðherra um útbreiðslu sjónvarps.

Frá Alexander Stefánssyni.

1. Hvað líður framkvæmdum við útbreiðslu sjónvarps sem ákveðnar voru á
þessu ári?

2. Hvaða framkvæmdir eru ráðgerðar á árinu 1979?
3. Er fylgt þeirri framkvæmdaáætlun sem unnin var á vegum menntamála-

ráðherra haustið 1976?
4. Hvað eru tollatekjur af sjónvarpstækjum áætlaðar í ár og árið 1979?

IV. Til heilbrigðisráðherra um málefni Landakotsspítala.

Frá Sighvati Björgvinssyni.

1. Hve háum fjárhæðum námu hæstu greiðslur frá Tryggingastofnun ríkisins
til lækna við Landakotsspítala á s. l. ári? Hvaða læknar fengu þessar greiðslur
og hve mikið guldu þeir hver og einn til Landakotsspítala þar af í leigu fyrir
starfsaðstöðu, tækjabúnað. aðstoðarfólk o. þ. h.?

2. Hverjir skipa fulltrúaráð Landakotsspítala, hvernig voru þeir valdir, hvert
er kjörtímabil þeirra. hvernig fer fram endurnýjun á umboði þeirra til setu
í fulltrúaráðinu og hvert er verksvið fulltrúaráðsins?

3. Hverjir sitja í stjórn spítalans, hvernig eru þeir kjörnir. til hve langs
tíma, hvert er verksvið stjórnarinnar og hvaða þóknun fær hún fyrir störf
sín. ef nokkra?



4. Telur heilbrigðisráðherra, að það fyrirkomulag, sem viðhaft er í rekstri
Landakotsspítala - þ. e. a. s. að spítalinn veiti læknum starfsaðstöðu gegn
umsömdu gjaldi, en læknarnir fái beinar greiðslur til sín fyrir unnin verk sam-
kvæmt gjaldskrá - hafi gefið góða raun og þá einnig þegar tekið er tillit til
kostnaðar við spítalarekstur og til kostnaðar við heilsugæslu og heilsuvernd?

V. Til fjármálaráðherra um störf nefndar, sem skipuð var til að fjalla um fram-
leiðslu- og þjónustustarfsemi hins opinbera.

Frá Friðrik Sophussyni.

1. Hvernig hyggst ráðuneytið kynna þær niðurstöður, sem nefnd sú, sem skipuð
var hinn 28. mars 1977,hefur nú þegar lagt fram um Landssmiðjuna, Sigló-
síld, Ferðaskrifstofu ríkisins, Bifreiðaeftirlitið og Slippstöðina á Akureyri?

2. Mun ríkisstjórnin beita sér fyrir því, að tillögur nefndarinnar nái fram
að ganga.


